
Suġġett: Kunflitti ta’ interessi u ndħil politiku min-naħa ta’ Elon Musk

Id-dħul ta’ Elon Musk fl-amministrazzjoni tal-President elett tal-Istati Uniti, Donald Trump, 
iqajjem mistoqsijiet dwar is-sigurtà demokratika Ewropea, fid-dawl tal-poter medjatiku u tas-
saħħa ekonomika tal-industrijalist Amerikan. Musk uża l-pjattaforma tiegħu, “X”, biex isostni 
u jaġevola lill-kandidatura ta’ Donald Trump.

Musk maqdar id-deċiżjonijiet tal-ġudikatura tal-Italja u dan ġiegħel lill-President Taljan 
Sergio Mattarella jintervjeni. Il-kunflitti ta’ interessi tiegħu jirrigwardaw setturi ekonomiċi 
strateġiċi u potenzjalment perikolużi, bħas-settur awtomobilistiku (Tesla), spazjali (SpaceX), 
tat-telekomunikazzjonijiet bis-satellita (Starlink) u tal-media soċjali (X). Dan jagħmel lil 
Musk attur kruċjali fl-ambitu tal-isfidi ġeopolitiċi globali, u hemm suspett fondat li jaf juża l-
media tiegħu biex jinfluwenza l-politika Ewropea għal finijiet politiċi u ekonomiċi.

Barra minn hekk, il-proċedimenti li l-Kummissjoni bdiet fit-18 ta’ Diċembru skont l-Att dwar 
is-Servizzi Diġitali juru tħassib bl-użu ta’ X għal finijiet ta’ diżinformazzjoni u bin-nuqqas ta’ 
ġestjoni tal-kontenut illegali.

Għaldaqstant:

1. il-Kummissjoni jidhrilha li l-leġiżlazzjoni fis-seħħ hija biżżejjed biex tipproteġi l-
istituzzjonijiet demokratiċi, iċ-ċittadini u d-data personali mill-użu politiku ta’ X;

2. x’azzjonijiet biħsiebha tieħu biex ittaffi l-kunflitti ta’ interessi u l-abbużi min-naħa ta’ 
Musk;

3. biħsiebha tikkunsidra tipprojbixxi lil X fuq l-apparati istituzzjonali, kif għamlet 
b’TikTok?

Imressqa: 26.11.2024


